
ᑐᓐᓂᕆᔭᖅ ᐅᑯᓄᖓ ᓄᓇᕗᒻᒥᑦ ᐅᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ  
 

ᐱᔾᔪᑎᓕᒃ 
 

 

ᑐᑭᓯᒋᐊᕈᑦ:        ᐊᖅᑭᒋᐊᓕᒃ: X 

ᐃᓱᒪᒋᔭᔅᓴᖅ:   

ᐱᑕᖃᕆᐊᖃᕐᒪᑦ ᑭᒡᓕᖃᖅᑎᑕᐅᓂᐊᑕ ᐊᑭᓖᔪᓄᑦ ᐊᖑᓇᓱᒃᑎᑕᐅᓂᖏᓄᑦ ᐊᒃᖤᐃᑦ ᓴᖅᑭᑕᐅᓗᓂ ᑭᒡᓕᖓ ᓄᓇᕗᒻᒥ 
ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᒍᑦ ᐱᔾᔪᑎᒋᓪᓗᒍ ᐅᓪᓗᒥᒧᑦ ᑭᒡᓕᔅᓴᒧᑦ ᐊᖑᓂᒃᑕᐅᔪᓐᓇᖅᑐᑦ ᐃᓱᐊᓂᒃ (TAH) 
ᐊᒻᒪᑦᑕᐅᖅ ᑐᓐᓂᖅᓴᐃᔾᔪᑎᒥᒃ ᓂᕕᙵᑖᓂᒃ ᓴᖅᑭᔮᖅᑐᖃᕋᓂ ᐅᓪᓗᒥ ᐊᖑᓇᓱᒃᑐᓄᑦ ᐊᑭᓖᔪᑦ ᐱᔾᔪᑎᒋᔭᐅᓗᑎᒃ.  

ᓇᑭᙶᕐᓂᖓ: 

• ᐊᑐᖅᓯᒪᔪᑐᖃᒃᑯᑦ ᑭᒡᓕᖃᖅᑎᑕᐅᓪᓗᑎᒃ ᐊᑭᓖᔪᑦ ᐊᖑᓂᒍᓐᓇᖅᑕᖏᑦ ᓂᕕᙵᑖᑦ ᑕᒪᐃᓐᓄᑦ ᑭᕙᓪᓕᖅ 
ᕿᑎᕐᒥᐅᓄᓪᓗ ᖁᓕᓄᑦ ᓂᕕᙵᑖᓄᑦ ᐃᓱᖃᖅᑎᑕᐅᓪᓗᑎᒃ ᓄᓇᔅᓯᐊᑉ ᒐᕙᒪᒋᓚᐅᖅᑕᖓᓄᑦ.  

• ᐊᑭᓖᔪᓄᑦ ᐊᖑᓇᓱᒃᑎᑦᑎᓂᖅ ᐱᓕᕆᓂᐅᕗᖅ ᑕᑯᒃᓴᕈᐃᓲᑦ ᑮᓇᐅᔭᓕᐅᕈᑎᒃᑯᑦ ᐃᑲᔪᐃᔾᔪᑎᓂᒃ 
ᓄᓇᓕᐅᔪᓄᑦ; ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᐃᑲᔪᖅᓱᐃᔪᑦ ᑲᔪᓯᑎᑕᐅᓂᖓᑕ ᑕᒪᑐᒥᖓ ᐊᑭᓖᔪᓄᑦ 
ᐊᖑᓇᓱᒃᑎᑦᑎᓂᕐᒥᒃ ᐊᑐᖅᑕᐅᓂᖏᑕ ᑮᓇᐅᔭᓕᐅᕋᓱᐊᕐᓂᕐᒧᑦ ᓂᕕᙵᑖᓂᒃ. 

 

ᐅᓪᓗᒥ ᖃᓄᐃᑦᑑᓂᖓ: 

• ᐅᓪᓗᒥᒧᑦ ᓴᖅᑮᓯᒪᙱᑦᑐᑦ ᑭᒡᓕᒃᓴᒥᒃ ᐊᖑᓂᒃᑕᐅᔪᓐᓇᖅᑐᓄᑦ ᐃᓱᖓᓂᒃ ᐊᒃᖤᑦ ᐊᖑᓇᓱᒃᑕᐅᓂᖏᓄᑦ 
ᓄᓇᕗᒻᒥ ᐸᕐᓈᕆᔭᐅᓯᒪᓇᓂᓗ ᓴᖅᑮᓇᓱᒋᐊᒥᒃ ᐊᒃᖤᓄᑦ.  

• ᐃᓄᖕᓄᑦ ᐊᖑᓇᓱᒃᑕᐅᓂᖏᑦ ᐊᒃᖤᐃᑦ ᐅᓪᓗᒥ ᑭᒡᓕᖃᖅᑎᑕᐅᙱᑦᑐᖅ ᐃᓚᒋᔭᐅᓪᓗᓂᓗ ᒪᓕᒐᒧᑦ 
ᐆᒪᔪᓕᕆᓂᕐᒧᑦ ᒪᓕᒐᕐᒥ ᒪᓕᒐᕋᓛᖏᓂᓪᓗ.  

• ᓄᓇᕗᑦ ᒐᕙᒪᒃᑯᖏᑦ ᖃᖓᑦᑎᐊᕋᑖᖅ ᐊᖅᑮᓚᐅᖅᑐᑦ ᑖᒃᑯᐊ ᐅᓪᓗᒥ ᐊᑐᖅᑐᑦ ᐆᒪᔪᓕᕆᓂᕐᒧᑦ ᒪᓕᒐᕋᓛᖏᑦ 
ᐃᓂᓪᓚᐃᑦᑎᐊᖅᓯᒪᖏᓐᓂᖏᑕ ᐊᑭᓖᔪᑦ ᐊᖑᓇᓱᒃᑐᓄᑦ ᓂᕕᙵᑖᖏᓐᓂᒃ ᑐᓐᓂᕆᔭᐅᓂᖏᒍᑦ ᑕᒪᐃᓐᓂᒃ 
ᐊᒡᒍᖅᓯᒪᑎᑕᐅᔪᒃᑯᑦ ᑭᕙᓪᓕᕐᒥ ᕿᑎᕐᒥᐅᓂᓪᓗ.  

• ᐊᖅᑮᓂᖏᑦ ᓄᓇᕗᒻᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᐊᑭᓖᔪᑦ ᐊᖑᓇᓱᒍᓐᓇᕈᑎᖏᓄᑦ ᑭᒡᓕᖃᕈᑎᒥᒃ 
ᓴᖅᑮᔭᕆᐊᖃᕋᔭᖅᐳᑦ ᑐᑭᒧᐊᕆᓂᐊᕐᓗᒋᑦ ᑕᒪᒃᑯᐊ ᐊᑭᓖᔪᓄᑦ ᐊᖑᓇᓱᒃᑎᑕᐅᓂᖏᓄᑦ ᓂᕕᙵᑖᖏᑦ 
ᑐᓐᓂᖅᓴᖅᑕᐅᔪᓐᓇᖅᓯᓗᑎᒃ ᐅᓂᒃᑳᕆᔭᐅᔪᑐᑦ ᓄᓇᕗᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᒍᑦ (NLCA; ᓲᕐᓗ 
5.2.33(ᑎ) ᐊᒻᒪᓗ 5.2.35). 

• ᑖᒃᑯᐊ ᐆᒪᔪᓕᕆᓂᕐᒧᑦ ᒪᓕᒐᕋᓛᖏᑦ ᐃᓚᓕᐅᔾᔨᓯᒪᓇᑎᒃ ᐊᒃᖤᑦ ᐱᓇᔪᑦᑕᐅᓂᖏᓂᒃ ᑎᑎᕋᖅᓯᒪᔭᐅᓲᓄᑦ 
ᐊᕐᕌᒍᒧᑦ ᐅᕝᕙᓘᓐᓃᑦ ᖃᐅᑕᒫᖅ ᑭᒡᓕᓕᐊᖑᓯᒪᔪᓄᑦ ᐊᖑᓂᒃᑕᐅᔪᓄᑦ ᓄᓇᖃᖅᑎᓄᑦ, 
ᓄᓇᓕᖕᒥᐅᑕᐅᖏᑦᑐᓄᑦ, ᐊᒻᒪᓗ ᓄᓇᓕᖕᒥᐅᑕᐅᖏᑦᑐᑦ ᑲᓇᑕᒥᐅᑕᐅᓇᑎᒃ.  

• ᐅᓪᓗᒥ ᓇᓚᐅᑦᑖᒐᑦ ᓄᓇᕗᑦ ᐊᕐᕌᒍᒧᑦ ᐊᖑᓂᒃᑕᐅᓂᖏᑦ ᕿᑎᕋᓪᓗᐊᕆᔭᖃᓲᑦ 22−ᓂᒃ ᐊᒃᖤᓂᒃ/ᐊᕐᕌᒍᒧᑦ 
ᒫᓐᓇᑲᐅᑎᒋ ᐱᐅᖅᓱᐊᕆᔭᐅᓂᖏᓄᑦ ᐃᓱᒫᓘᑎᔅᓴᒥᒃ ᐊᒃᖤᓄᑦ (ᐅᐃᒍᖓᑦ 1; ᐱᒋᐊᕈᑖ ᓄᓇᕗᒻᒥ ᐊᒃᖤᑦ 
ᑲᒪᒋᔾᔪᑖᓄᑦ ᐸᕐᓇᐅᑦ)  

  

• ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᓴᓇᔭᖃᖅᓯᒪᕗᑦ ᐅᑯᓂᖓ ᐱᒋᐊᕈᑖ ᓄᓇᕗᒻᒥ ᐊᒃᖤᑦ ᑲᒪᒋᔾᔪᑖᓄᑦ 
ᐸᓐᓇᐅᑎᒥᒃ ᐃᓗᓕᖃᖅᑐᖅ ᖃᐅᔨᓴᖅᑎᓄᑦ ᖃᐅᔨᓴᕈᑎᖏᓐᓂᒃ ᐃᓄᐃᓪᓗ ᖃᐅᔨᒪᔭᑐᖃᖏᑕ 
ᑲᑎᖅᓱᒐᐅᔪᒃᑯᑦ ᐊᒥᓱᒃᑯᓪᓗ ᓄᓇᓕᓐᓂ ᑐᓴᕋᓱᐊᓐᓂᒃᑯᑦ ᑕᒪᐃᓐᓂᒃ ᑭᕙᓪᓕᒻᒥ ᕿᑎᒻᒥᐅᓪᓗ 
ᐊᒡᒍᖅᓯᒪᔭᖏᓐᓂᒃ (ᐅᐃᒍᖓᑦ 1). 

• ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᑐᓴᕋᓱᐊᖅᓯᒪᕗᑦ ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᑦ ᑎᒥᖏᓐᓂᒃ (HTOs) ᑖᒃᑯᐊ 
ᓈᒻᒪᒋᔭᑦ ᓇᓗᓇᐃᕋᓱᒃᖢᒋᑦ ᐅᓄᕐᓂᖏᑦ ᐊᑭᓖᔪᑦ ᐊᖏᓇᓱᑦᑎᑦᑎᔾᔪᑎᖏᑕ ᓂᕕᙵᒃᑯᑖᖏᓐᓂᒃ ᐊᒃᖤᓄᑦ 
ᐱᓪᓗᒍ ᐱᑕᖃᖏᓐᓂᐊᑕ ᐃᓱᖃᖅᑎᑦᑎᔾᔪᑖᓄᑦ ᐊᖑᓂᒃᑕᐅᓂᖏᑕ ᐅᓪᓗᒥᓗ ᐊᐅᓚᑦᑎᔾᔪᑎᒥᒃ 
ᑐᓐᓂᖅᓴᐃᓂᕐᒧᑦ ᓂᕕᙵᒃᑯᑖᓄᑦ ᐃᓅᙱᑦᑐᓄᑦ ᐊᑭᓖᓯᒪᔪᓄᑦ ᐊᖑᓇᓱᒃᑎᓄᑦ (ᐅᐃᒍᖓᑦ 2; ᐊᑭᓖᓯᒪᔪᑦ 
ᐊᖑᓇᓱᒍᑎᖏᓄᑦ ᑐᓴᕋᓱᐊᓐᓂᐅᑉ ᐅᓂᒃᑳᖏᑦ).  

 

ᑭᕙᓪᓕᕐᒥ ᓄᓇᓕᖏᑕ ᐊᑐᓕᖁᔭᖏᑦ 

ᓄᓇᓕᖓ ᐅᓪᓗᖓ 
ᑐᓴᕆᐊᕝᕕᑦᑕ 

ᐃᑲᔪᖅᓱᐃᔪᑦ ᐊᑭᓖᔪᓄᑦ 
ᐊᖑᓇᓱᒃᑎᑦᑎᓂᕐᒥᒃ 

 

ᐊᑐᓕᖁᔭᐅᔪᑦ ᐅᓄᕐᓂᖏᑦ 
ᓂᕕᙵᒃᑯᑖᑦ ᐊᖑᓇᓱᒃᑎᓄᑦ 

ᑐᕌᖓᔪᑦ  

ᐊᕝᕕᐊᑦ ᒪᐃ 4, 2017 ᐄ 8 ᐊᑭᓖᔪᑦ ᐊᖑᓇᓱᖕᓂᖏᑦ 
ᐊᑐᓂ ᑭᕙᓪᓕᐅᑉ ᓄᓇᓕᖏᑦ  

ᖃᒪᓂᑦᑐᐊᖅ ᒪᐃ 4, 2017 
ᐊᑭᓖᔪᑦ ᐊᖑᓇᓱᖕᓂᖏᓄᑦ 

ᐃᑲᔪᖅᓱᐃᙱᑦᑐᑦ ᖃᒪᓂᑦᑐᐊᑉ 
ᐊᕙᑖᓂ 

0 

ᐃᒡᓗᓕᒑᕐᔪᒃ ᔫᓂ 27, 2017 ᐄ 5 ᐊᑭᓖᔪᑦ ᐊᖑᓇᓱᖕᓂᖏᑦ 
ᐃᒡᓗᓕᒑᕐᔫᑉ ᓄᓇᓕᐊᓄᑦ 

ᓴᓪᓕᖅ ᒪᐃ 8, 2017 ᐄ 20 ᐊᑭᓖᔪᑦ ᐊᖑᓇᓱᖕᓂᖏᑦ  
ᐊᒡᒍᖅᓯᒪᔪᓄᑦ (4 ᓴᓪᓕᕐᒧᑦ) 

ᓇᐅᔮᑦ ᒪᐃ 3, 2017 ᐊᑭᓖᔪᑦ ᐊᖑᓇᓱᖕᓂᖏᓄᑦ 
ᐃᑲᔪᖅᓱᐃᙱᑦᑐᑦ ᓇᐅᔮᑉ ᑎᒫᓂ 0 

ᑲᖏᖅᖠᓂᖅ 
ᑕᖅᑭᒐᓴᓄᑦ 

ᓄᓇᓕᐅᑉ ᑎᒥᖓ 
ᑲᑎᒪᔪᖃᙱᑦᑐᑦ 

ᐊᑐᕐᓂᖃᙱᑦᑐᖅ ᐊᑐᕐᓂᖃᙱᑦᑐᖅ 

ᑎᑭᕋᕐᔪᐊᖅ ᒪᐃ 17, 2017 ᐄ 10 ᐊᑭᓖᔪᑦ ᐊᖑᓇᓱᖕᓂᖏᑦ 
ᐊᒡᒍᖅᓯᒪᔪᒧᑦ 

 

ᕿᑎᕐᒥᐅᓂ ᓄᓇᓕᖏᑕ ᐊᑐᓕᖁᔭᖏᑦ  

ᓄᓇᓕᖓ/ 

ᐊᖑᓇᓱᒃᑎ ᑎᒥᖓ 
ᐅᓪᓗᖓ ᑐᓴᕆᐊᕝᕕᑦᑕ ᐃᑲᔪᖅᓱᐃᔪᑦ ᐊᑭᓖᔪᓄᑦ 

ᐊᖑᓇᓱᒃᑎᑦᑎᓂᕐᒥᒃ 

 

ᐊᑐᓕᖁᔭᐅᔪᑦ ᐅᓄᕐᓂᖏᑦ 
ᓂᕕᙵᑖᑦ ᐊᖑᓇᓱᒃᑎᓄᑦ 

ᑐᕌᖓᔪᑦ 

ᐃᖃᓗᒃᑑᑦᑎᐊᖅ ᒪᐃ 11, 2017 ᐄ 
10 ᐊᑭᓖᔪᑦ ᐊᖑᓇᓱᖕᓂᖏᑦ 
ᑭᒡᓕᓂᐅᑉ ᕿᑭᖅᑖᓄᑦ; 15 

ᕿᑎᒻᒥᐅᓕᒫᒧᑦ 

ᐴᓐᓴᐃᑦ HTO ᔫᓂ 14, 2017 ᐄ ᓇᐄᓴᐅᑎᒥᒃ ᓴᖅᑮᓇᑎᒃ 
ᐊᑐᓕᖁᔭᒥᓂᒃ 

ᐅᒥᖕᒪᖅᑑᖅ HTO ᐊᑐᐃᓐᓇᐅᖏᑦᑐᑦ 
ᑐᓴᕆᐊᕐᕕᐅᓂᕐᒧᑦ ᐊᑐᕐᓂᖃᙱᑦᑐᖅ ᐊᑐᕐᓂᖃᙱᑦᑐᖅ 

ᐅᖅᓱᖅᑑᖅ ᔪᓚᐃ 20, 2017 ᐄ 10 ᐊᑭᓖᔪᑦ ᐊᖑᓇᓱᖕᓂᖏᑦ 
ᐊᒡᒍᖅᓯᒪᔪᒧᑦ 

ᑯᒑᕐᔪᒃ ᒪᐃ 17, 2017 ᐊᑭᓖᔪᑦ ᐊᖑᓇᓱᖕᓂᖏᑦ 
ᐃᑲᔪᖅᓱᖅᑕᐅᓇᑎᒃ 0 

ᖁᕐᓗᖅᑑᖅ ᔫᓂ 21, 2017 ᐄ 

10 ᓂᕕᙵᑖᑦ ᐊᑐᓕᖁᔭᑦ 
ᑕᒪᐃᓐᓄᑦ ᐊᑭᓖᔪᑦ 

ᐊᖑᓇᓱᖕᓂᖏᑦ ᓄᓇᓖᓪᓗ 
ᐊᖑᓂᒃᑕᖏᑦ 

ᑕᓗᕐᔪᐊᖅ ᒪᐃ 4, 2017 ᐊᑭᓖᔪᑦ ᐊᖑᓇᓱᖕᓂᖏᑦ 
ᐃᑲᔪᖅᓱᖅᑕᐅᓇᑎᒃ 0 

 

• ᐅᓄᕐᓂᖅᓴᑦ ᑎᒥᒋᔭᐅᔪᑦ ᐊᖑᓇᓱᒃᑎᓄᑦ ᐅᖃᐅᓯᖃᖅᖢᑎᒃ ᕿᒥᕐᕈᐃᒃᑲᓐᓂᕈᒪᓂᕐᒥᓂᒃ ᑭᒡᓕᓕᐊᖑᔪᒧᑦ ᐃᓱᒫᓘᑎᑦ 
ᓴᖅᑭᑐᐊᕈᑎᒃ.  

• ᐊᖑᓇᓱᒃᑎᓄᑦ ᑎᒥᒋᔭᖏᑕ ᐊᑐᓕᖁᔭᖏᑦ ᐅᓄᓐᓂᖏᓐᓄᑦ ᐊᑭᓖᔪᑦ ᐊᖑᓇᓱᖕᓂᖏᓄᑦ ᐊᓯᖃᓗᐊᕌᓗᓐᓇᓂ 
ᐊᑐᖅᓯᒪᔪᑐᖃᑦ ᐊᑭᓖᓯᒪᔪᑦ ᐊᖑᓇᓱᖕᓂᖏᓄᑦ ᑭᒡᓕᓕᐊᖑᔪᒥᒃ ᖁᓕᓂᒃ ᐊᑐᓂᑦ ᐊᒡᒍᖅᓯᒪᔪᓄᑦ, ᓴᖅᑭᑕᐅᓂᑯ 
ᒐᕙᒪᖏᑕ ᓄᓇᔅᓯᐊᑉ.  

• ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᑲᔪᓰᓐᓇᖅᑐᒥᒃ ᖃᐅᔨᓴᐃᓂᖃᖅᑐᑦ ᑐᑭᓯᕚᓪᓕᕈᒪᓪᓗᑎᒃ ᐅᓪᓗᒥ ᐊᒥᓲᓂᕆᔭᖏᓄᑦ 
ᖃᓄᐃᓕᕙᓪᓕᐊᓂᖏᑕᓗ ᐊᒃᖤᐅᖃᑎᒌᑦ ᐊᒥᓲᓂᖏᓄᑦ ᓄᓇᕗᑦ ᐃᓗᐊᓂ.  

• ᑐᓐᓂᖅᓴᖅᑕᐅᓂᖏᑦ ᐊᑭᓖᔪᑦ ᐊᖑᓇᓱᒍᑎᖏᑦ ᓂᕕᙵᑖᖏᓐᓂᒃ ᐱᕕᖃᖅᑎᑦᑎᒐᔭᖅᑐᖅ ᑐᑭᓯᔾᔪᑎᓂᒃ 
ᐊᖑᓂᒃᑕᐅᓂᖏᓐᓄᑦ ᐱᓯᒪᔭᐅᓂᖏᑕ ᐃᓚᓕᐅᑎᔪᓐᓇᖅᑐᓂᒃ ᖃᐅᔨᓴᐃᓃᑦ ᐱᓕᕆᐊᖃᓐᓂᕆᔭᖏᓐᓄᑦ. 

• ᐊᕙᑎᓕᕆᔨᒃᑯᑦ ᐸᕐᓈᖃᖅᓯᒪᖏᑦᑐᑦ ᓴᖅᑮᒋᐊᒥᒃ ᑭᒡᓕᕆᔭᒥᒃ ᐊᖑᓂᒐᒃᓴᑦ ᐃᓱᖓᓂᒃ ᐊᒃᖤᓄᑦ ᑭᓯᐊᓂᓕ ᑖᒃᑯᐊ 
ᐊᖑᓇᓱᒃᑎᑦ ᑎᒥᖁᑎᖏᑦ ᑐᓐᓂᖅᓴᐃᔪᓐᓇᖅᓯᖁᓪᓗᒋᑦ ᐊᑭᓖᔪᑦ ᐊᖑᓇᓲᑎᖏᑕ ᓂᕕᙵᑖᖏᓐᓂᒃ ᐃᓅᙱᑦᑐᓄᑦ 
ᐊᖑᓇᓱᒃᑎᓄᑦ, ᑭᒡᓕᖃᑦᑎᐊᕆᐊᖃᖅᐳᑦ ᐊᖅᑮᔭᕆᔭᐅᔪᒥᒃ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᒍᑦ.  

 

ᐊᑐᓕᖁᔭᐅᓯᒪᔪᑦ: 

• ᓄᓇᕗᒻᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᓪᓗᑎᒃ ᑕᐃᑲᙵᓂᑦ ᐊᖑᓂᒃᑕᐅᓂᑯᓂᒃ 
ᐊᑭᓕᖅᓱᐃᔪᓄᑦ ᓇᐄᓴᐅᑎᒋᔭᖏᓂᒃ ᓴᖅᑮᓂᐊᓪᓗᑎᓪᓗ ᑭᒡᓕᓕᐊᒥᒃ ᐊᒃᖤᐃᑦ ᐊᑭᓖᔪᓄᑦ 
ᐊᖑᓂᒃᑕᐅᓂᖏᓄᑦ ᐃᓱᖃᓪᓗᑎᒃ ᖁᓕᓄᑦ (10) ᐊᒡᒍᖅᓯᒪᔪᓄᑦ ᐊᑐᓂ ᑎᑭᓐᓇᓱᒡᓗᒍ ᐃᓗᐃᑦᑑᓂᖅᓴᓂᒃ 
ᑐᑭᓯᐅᒪᔾᔪᑎᓂᒃ ᓴᖅᑭᑦᑐᖃᕋᓱᖕᓂᐊᑕ ᐊᒃᖤᐃᑦ ᐅᓄᕐᓂᕆᔭᖏᓐᓄᑦ ᐊᒡᒍᖅᓯᒪᔪᑦ ᐱᓕᕆᔭᐅᓂᖏᒍᑦ. 

• ᐊᑭᓖᔪᓄᑦ ᐊᖑᓇᓱᒍᑎᓂᒃ ᓂᕕᙵᑖᓂᒃ ᑐᓐᓂᖅᓴᐃᔪᓐᓇᕐᓗᑎᒃ ᐊᑐᓂ ᐊᒡᒍᖅᓯᒪᔪᓂᒃ ᑲᒪᒋᔭᐅᓂᐊᕐᓗᑎᒃ 
ᐊᒡᒍᖅᓯᒪᔫᑉ ᐆᒪᔪᓕᕆᓂᕐᒧᑦ ᑎᒥᖁᑎᒋᔮᓄᑦ. 

• ᑲᒪᒋᔭᐅᓂᖏᑦ ᐊᓪᓚᕝᕕᑎᒍᑦ ᓂᕕᙵᑖᑦ ᐊᐅᓪᓚᐅᔾᔨᔨᓄᑦ ᑲᔪᓯᒐᔭᖅᐳᖅ, ᒪᓕᒡᓗᒍ ᐊᖑᓇᓱᒃᑎᑦ ᑎᒥᐊᑕ 
ᐊᖏᖅᓯᒪᓂᐊᓄᑦ, ᐆᒪᔪᓕᕆᔨᖏᓐᓄᑦ ᒐᕙᒪᒃᑯᑦ ᓄᓇᓕᐅᑉ ᐆᒪᔪᓕᕆᕝᕕᐊᑕ ᐊᓪᓚᕝᕕᒋᔭᖓᓐᓂᒃ. 

 

 

 

ᐅᐃᒍᖓᑦ 1: ᐱᒋᐊᕈᑖ ᓄᓇᕗᒻᒥ ᐊᒃᖤᑦ ᑲᒪᒋᔾᔪᑖᓄᑦ ᐸᕐᓇᐅᑦ (ᐊᑦᑕᑕᖅᑐᖅ ᐊᑐᓃᖓᓪᓗᒍ ᑎᑎᕋᖅᓯᒪᓂᖓ)  

 

ᐅᐃᒍᖓᑦ 2: ᐊᒃᖤᑦ ᐊᑭᓖᔪᑦ ᐊᖑᓇᓱᒃᑕᐅᓂᖏᓄᑦ ᑐᓴᕋᓱᐊᕈᑏᑦ ᐅᓂᒃᑳᖏᑦ (ᐊᑦᑕᑕᖅᑐᖅ ᐊᑐᓃᖓᓪᓗᒍ 
ᑎᑎᕋᖅᓯᒪᓂᖓ)   

